
Flóttafólk

Barbara Holm

Tað hevur verið væntandi 
og nú hendi tað. Løgreglu­
støðin í Havn hevur fingið 
sínar fyrstu umsóknir um 
friðskjól frá tveimum gent­
um við muslimskum upp­
runa. Orsøkin er tó ikki IS 
ella kríggj í heimlandinum. 
Umsóknirnar eru frá tveim­
um systrum úr Gambia, 
sum hava verið í Føroyum 
seinastu tíðina og vitjað 
familju. 

Sum Sosialurin skilur, 
eru kvinnurnar í vanda fyri 
at vera umskornar og giftar, 
um tær fara til heimlandið. 

Genturnar eru bert 14 ára 
gamlar, og tí eftir okkara 
mátistokki alt ov ungar til 
at vera vígdar. 

Gambia hevur annars 
fyri stuttum gjørt tað ólóg­
ligt, at umskera gentur og 
kvinnur, men tað forðar 
eftir øllum at døma ikki 

nærumhvørvinum hjá 
hesum báðum gentunum at 
gera júst tað, um tær koma 
heim aftur. 

Av løgreglustøðini verð­
ur sagt, at umsókn teirra 
er send til røttu myndug­
leikarnar í Danmark, sum 
síðani gera av hvør lagnan 
hjá hesum báðum gentun­
um verður. 

Sosialurin hevur verið í 
samband við familjulimir 

hjá gentunum, sum búgva 
í Føroyum í dag. Tey ynskja 
ikki at gera viðmerkingar til 
málið í hesum umfari.  Sum 
skilst finnast prógv fyri, at 
tær eru í vanda fyri at verða 
fyri ógvusligum harðskapi, 
um tær fara heim aftur, so 
vónirnar fyri at fáa friðskjól 
eru góðar. 

Síðani fyrrverandi løgmað­
ur, Kaj Leo Holm Johanne­
sen, vísti sín áhuga fyri 
at taka ímóti flóttafólki í 
nýggjársrøðuni í fjør, hevur 
dúgligt kjak verið á sosialu 
miðlunum og á tíðindamiðl­
unum í landinum. Men í 2011 
gjørdi ein arbeiðsbólkur eitt 
álit fyri táverandi landsstýr­

ið og niðurstøðan er, at vit 
eru illa før fyri at taka ímóti 
flóttafólki.  

Hóast hesi flóttafólkini, 
sum nú hava søkt um frið­
skjól í Føroyum, ikki eru at 
meta sum tey flóttafólkini 
vit annars tosa um í hesum 
døgum, so er kortini áhuga­
vert at nema við torskilda 
spurningin um flóttafólk. 
Hesi flóttafólkini eru úr 

afrikanskum landi, og orsøk­
in til umsóknina um friðskjól 
er, at tær eru í vanda fyri at 
vera fyri píning um tær fara 
aftur til heimlandið. 

Men arbeitt hevur verið 
við hesum økinum í føroyska 
embætisverkinum seinastu 
árini. Integrasjónsálit var 
gjørt í 2011 og latið landsstýr­
inum. Ein arbeiðsbólkur í lat 
Innlendismálaráðnum álitið, 

Føroyar ikki førar fyri at húsa flóttafólki

So hendi tað. Fyrstu umsóknirnar um 
friðskjól eru handaðar løgregluni, og Føroyar 
hava sostatt fingið síni fyrstu flóttafólk á 
hesum sinni, síðan flóttafólkastreymurin 
byrjaði at floyma inn í Evropa fyrr í ár.  

Føroyar eru illa førar fyri at taka ímóti flóttafólki, 
tí uppgávan er ov krevjandi. Tað sigur eitt álit 
frá 2011, sum landsstýrið tá lat gera. Álitið 
vísur á tær stóru avbjóðingar, sum fylgja við, 
um Føroyar lata dyrnar upp fyri flóttafólki. 

Fyrstu 
flóttafólkini 
komin til 
Føroya


